
Abstrak: Komuniti dan belia adalah aset yang sangat penting dalam 
sesebuah negara. Kerajaan Malaysia semakin prihatin terhadap isu dan 
cabaran yang timbul dalam kalangan belia dan komuniti di negara ini 
bagi memastikan negara dapat melahirkan suatu komuniti yang positif 
dalam agenda pembangunan negara. Penyertaan dan penglibatan aktif 
komuniti dan belia dalam pelbagai isu merupakan amalan demokrasi dan 
sangat panting sebagai tindak balas terhadap usaha memenuhi, 
mengiktiraf keperluan dan hak asasi mereka dalam mempengaruhi, 
membentuk, mereka bentuk dan menyumbang kepada dasar dan 
pembangunan perkhidmatan serta program yang dilaksanakan oleh 
kerajaan. Hal ini kerana komuniti dan belia boleh dibangunkan, 
dimajukan dan disejahterakan kehidupan mereka sekiranya diberi 
peluang membuat pilihan bersesuaian dengan keperluan, kemampuan 
dan kebebasan dalam membuat keputusan berkaitan diri masing-masing. 
Menyedari kepentingan tersebut, buku ini menghimpunkan sejumlah 14 
artikel meliputi pelbagai isu berkaitan belia dan komuniti dalam usaha 
memperkaya ilmu, pengetahuan dan displin dalam bidang berkaitan belia 
dan komuniti di Malaysia.

Prakata

Belia yang merupakan sebahagian daripada komuniti memainkan peranan 
penting malah menjadi cerminan kepada pembangunan negara pada 
peringkat nasional mahupun antarabangsa. Justeru, komuniti dan belia 
adalah aset yang sangat penting dalam sesebuah negara. Malahan kerajaan 
Malaysia semakin prihatin terhadap isu dan cabaran yang timbul dalam 
kalangan belia dan komuniti di negara ini bagi memastikan negara dapat 
melahirkan suatu komuniti yang positif dalam agenda pembangunan 
negara. Penyertaan dan penglibatan aktif golongan belia dalam komuniti 
dan amalan demokrasi adalah sangat penting sebagai tindak balas terhadap 
usaha memenuhi keperluan dan jaminan bahawa hak asasi mereka diktiraf 
dan dikuatkuasakan khususnya dalam mempengaruhi, membentuk, 
mereka bentuk dan menyumbang kepada dasar dan pembangunan 
perkhidmatan serta program yang dilaksanakan kerajaan. Kedua-
dua golongan ini didapati memberikan sumbangan yang tidak ternilai 
kepada negara terutama apabila mereka mengambil bahagian dalam 
pembuatan keputusan. Maka, penekanan terhadap penyertaan komuniti 
yang berkesan adalah dengan mewujudkan peluang untuk terlibat dalam 
proses perancangan dan penggubalan dasar di semua peringkat, berkongsi 
pengetahuan, inovasi serta pemikiran kritikal bagi memastikan hak dan 
suara mereka didengari dan diambilkira ke arah pembangunan negara. 
Menyedari kepentingan tersebut, buku ini menghimpunkan sejumlah 14 
artikel meliputi pelbagai isu berkaitan belia dan komuniti dalam usaha 
memperkaya ilmu, pengetahuan dan disiplin dalam bidang berkaitan belia 
dan komuniti di Malaysia.

Profesor Madya Dr. Haliza Abdul Rahman
Ketua Laboratori Kesejahteraan & Kesihatan Sosial Belia
Institut Pengajian Sains Sosial (IPSAS)

Kesejahteraan Hidup Dalam Konteks Pembangunan 
Komuniti
Asnarulkhadi Abu Samah & Sara Shakilla Mohd Salim

Bab 1

PENGENALAN

Pertubuhan Bangsa-Bangsa Bersatu (1963) melihat pembangunan 
komuniti sebagai satu proses melalui usaha anggota-anggota komuniti itu 
sendiri digabungkan dengan pihak berkuasa kerajaan untuk memperbaiki 
keadaan ekonomi, sosial, dan budaya komuniti tersebut demi untuk 
mengintegrasikan mereka ke dalam kehidupan dan boleh menyumbang 
kepada kemajuan negara. Ini bermaksud, pembangunan komuniti 
mempromosikan kualiti hidup dan diikuti pula dengan kesejahteraan 
kehidupan. Justeru, dalam meningkatkan kualiti hidup warga atau 
rakyat, pembangunan komuniti perlu dilaksanakan secara berterusan dan 
sistematik. 

Terdapat tiga elemen utama dalam pembangunan komuniti (Becker, 
1989) iaitu: (i) kesejahteraan ahli komuniti yang melibatkan kecukupan 
aspek material dan bukan ekonomi seperti kesihatan dan pendidikan; 
(ii) pembangunan sumber, melibatkan peningkatan produk dan 
keberkesanannya; dan (iii) pembangunan organisasi, melibatkan 
penyenggaraan dan penciptaan struktur sosial dan ekonomi melalui 
ahli komuniti yang boleh menyumbang tenaga mereka untuk kebaikan 
kehidupan komunitinya. Pembangunan komuniti dilihat sebagai 
pembinaan aset yang dapat memperbaiki kesejahteraan kehidupan 
komuniti setempat daripada keadaan berpendapatan rendah kepada 
berpendapatan sederhana (Ferguson & Dickens, 1999). Kualiti kehidupan 
komuniti dapat dipertingkatkan melalui usaha pembangunan komuniti 
yang melibatkan perancangan untuk menghasilkan aspek yang boleh 

Kesejahteraan Komuniti dari Perspektif Islam
Amini Amir Abdullah

Bab 2

“Dan carilah pada apa yang telah dianugerahkan Allah kepada kamu 
(kebahagiaan) di akhirat dan janganlah kamu melupakan bahagian 
kamu dari (kenikmatan) duniawi dan berbuat baiklah (kepada orang 
lain) sebagaimana Allah telah berbuat baik, kepadamu, dan janganlah 
kamu berbuat kerosakan di muka bumi. Sesungguhnya Allah tidak 
menyukai orang-orang yang berbuat kerosakan.”

(Surah Al-Qasas 28:77) 

PENGENALAN

Tamadun Islam berperanan besar dalam menyumbang kepada tamadun 
dunia disebabkan ianya tidak bersifat hegemoni tetapi ia adalah satu 
peradaban dengan pengertiannya yang holistik yang menyumbang bukan 
sahaja kepada kesejahteraan ummah, tetapi ia juga menyumbang kepada 
kemajuan manusia dan kesejahteraan sosial dan komuniti pada umumnya. 
Kesejahteraan komuniti ialah integrasi kemajuan spirituil, sosial, ekonomi, 
alam sekitar, budaya, dan politik yang dikenal pasti oleh sesuatu komuniti 
itu sendiri sebagai penting dan mustahak bagi mereka untuk berkembang 
dan memenuhi potensi dan masa hadapan komuniti tersebut. 

Justeru, agenda pembangunan negara perlu memberi penekanan kepada 
pembangunan manusia, kesejahteraan masyarakat dan negara. Perhatian 
harus diberikan kepada pembangunan menyeluruh yang menekankan 
keseimbangan antara pembangunan kebendaan dengan kerohanian. Ia 
melibatkan pembangunan holistik yang menjurus kepada pembinaan 
peradaban yang berteraskan kepada syariat Islam dan memberi tumpuan 
kepada pemerkasaan kualiti kehidupan. Perkara ini sangat penting 

kepada kebaikan (maslahah) dan menghindari keburukan (mafsadah). 
Terdapat beberapa prinsip utama dalam pelaksanaan pembangunan dan 
kesejahteraan komuniti iaitu ia mestilah selari dengan syariat Islam, 
kepentingan dan keperluan sosial diberi keutamaan, mendahulukan 
kepentingan Islam berbanding kepentingan duniawi; dan menunaikan 
tanggungjawab sosial sebagai satu kewajipan mentaati perintah Allah. Di 
samping itu, terdapat tiga lagi prinsip yang perlu diberikan perhatian iaitu 
Qawa’id Maqasidiyyah (kaedah-kaedah mencapai tujuan), Jalb AlMasalih 
Wa Dar’ Al-Mafasid (menjaga kemaslahatan dan menolak kerosakan), dan 
Fiqh AlAwlawiyyat (fiqh keutamaan). 

Ukuran kebajikan dan kesejahteraan kehidupan dalam perspektif yang 
lebih luas perlu dilihat dalam konteks peningkatan kualiti hidup rakyat 
Malaysia. Islam merupakan faktor yang dominan dalam kehidupan 
manusia. Islam memberi ketenangan, kedamaian, keseronokan dan 
kesejahteraan hidup. 

Dasar Sosial Negara (DSN) dan Kesejahteraan 
Komuniti
Amini Amir Abdullah

Bab 3

“Kita sedar masanya telah tiba untuk mengambil langkah 
rasional, profesional, strategik, komprehensif dan konkrit untuk 
mengatasi masalah sosial dalam masyarakat kita. Terdapat 
peningkatan bilangan kes penderaan kanak-kanak, bayi terbiar, 
rogol, pembunuhan, kesengsaraan, jenayah juvana, ketagihan 
dadah, vandalisme, gangsterisme dan keganasan rumah tangga. 
Pertumbuhan ekonomi kita, dalam beberapa cara, menyumbang 
kepada trend negatif ini.”

- Datuk Seri Abdullah Ahmad Badawi (19 Ogos 2003) 

PENGENALAN

Bab ini membincangkan keberkesanan Dasar Sosial Negara (DSN) dalam 
pengukuhan institusi kekeluargaan Islam di Malaysia. Sepatutnya menjadi 
amalan, apabila sesuatu dasar atau polisi diperkenalkan, adalah satu keperluan 
untuk merancang, melaksana, memantau secara berterusan, membuat 
penilaian dan melakukan penambahbaikan berterusan. Ini termasuk juga 
untuk DSN yang menjadi teras perbincangan dalam bab ini. 
 
Salah satu strategi utama DSN ialah menggalakkan unit keluarga yang 
kuat untuk membasmi masalah sosial. Majlis Sosial Kebangsaan diberikan 
tanggungjawab untuk mewujudkan tindakan untuk memperkukuhkan unit 
keluarga yang kemudian dapat meningkatkan daya tahan yang diperlukan 
untuk melindungi rakyat Malaysia, terutama golongan belia, daripada terjejas 
dalam masalah sosial. Pada 2004, YAB Dato Seri Najib Abdul Razak pernah 
bersetuju bahawa status DSN dinaik taraf menjadi salah satu daripada dasar 
utama negara. 

antara suami dan isteri dan komponen kekeluargaan keseluruhannya. 
Dalam konteks Dasar Keluarga Negara, sedikit sebanyak kertas ini 
dapat menyumbang kepada pengisian dasar tersebut dalam mewujudkan 
keluarga yang bahagia dan sejahtera. Apabila komponen kekeluargaan 
itu baik, maka akan baik jugalah sesebuah masyarakat dan begitu juga 
sesebuah negara.  

PENGENALAN

Bergelar seorang mahasiswa merupakan impian setiap individu yang 
bergelar pelajar. Selepas menamatkan pendidikan di peringkat menengah, 
pelajar yang mempunyai keputusan peperiksaan yang cemerlang akan dapat 
menyambung pengajian ke peringkat yang lebih tinggi. Malahan para ibu-
bapa sentiasa mengharapkan anak-anak mereka berjaya memasuki institusi 
pengajian tinggi awam (IPTA) atau swasta (IPTS) dan memperolehi ijazah 
berkaitan dengan bidang yang dipelajari apabila tamat belajarsupaya 
masa depan anak-anak mereka terjamin. Statistik Kementerian Pengajian 
Tinggi tahun 2017 menunjukkan terdapat sejumlah 104,008 orang pelajar 
yang sedang mengikuti pengajian pra siswazah di IPTA dan IPTS seluruh 
Malaysia. Mahasiswa merupakan golongan belia berusia antara 18 – 
25 tahun yang berdepan dengan pelbagai cabaran untuk menamatkan 
pengajian mereka yang berpotensi mempengaruhi kesejahteraan kehidupan 
mahasiswa itu sendiri. 

KESEJAHTERAAN SUBJEKTIF

Kebelakangan ini kesejahteraan subjektif kian mendapat perhatian para 
penyelidik di seluruh dunia.  Kesejahteraan subjektif boleh didefiniskan 
sebagai penilaian kognitif individu terhadap kepuasan hidup dan penilaian 
afektif terhadap sikap, emosi dan perasaan dalam hati.  Kesejahteraan subjektif 
ini merupakan satu mekanisme untuk mengukur kepuasan dan kecukupan 
pelbagai dimensi kehidupan seperti pendapatan, persekitaran, kesihatan, 

persekitaran dunia tanpa sempadan dan informasi di hujung jari, penggunaan 
media sosial dalam kalangan belia mahasiswa memberi manfaat bukan hanya 
kepada aspek pembelajaran, malah lebih meluas termasuk pengetahuan dan 
kemahiran sebagai persediaan memasuki alam pekerjaan. Belia mahasiswa 
yang sejahtera dari pelbagai aspek, iaitu sosial, kesihatan, kewangan, spiritual, 
serta ICT merupakan aset kepada negara yang dapat memacu perkembangan 
ekonomi ke arah negara maju.  

PENGENALAN

Wacana permainan atas talian bermula dengan perkembangan teknologi 
dalam industri komputer khususnya dalam bidang internet. Penggunaan 
internet seterusnya membawa kepada wacana permainan atas talian, 
yang mana isu ini kini menjadi tajuk perbincangan hebat dalam kalangan 
belia di negara-negara maju (Lopez-Fernandez et al., 2014). Permainan 
atas talian dapat difahami sebagai “an electronic or computerized game 
played by manipulating images on a video display or television screen” 
(Eskasasnanda, 2017). 

Terdapat pelbagai sebab permainan atas talian menjadi “kegilaan” dalam 
kalangan masyarakat terutamanya golongan belia. Antaranya adalah 
tekanan daripada rakan sebaya (Erikson, 1968), jalan cerita yang menarik 
(Bogost & Poremba 2008) dan konsep avatars yang memberi peluang belia 
merasai pengalaman menjadi karakter lain (Marshall, 2008).  Penulisan 
ini dilakukan dengan objektif untuk memahami penggunaan permainan 
atas talian dan kesannya terhadap kesejahteraan dalam kalangan belia di 
Malaysia. 

BELIA, INTERNET DAN PERMAINAN ATAS TALIAN

Pada tahun 2018, Malaysia terdiri daripada 9.1 juta belia yang berumur 
dalam lingkungan 15 tahun hingga 30 tahun (IYRES, 2018:4). Belia 
kini merupakan pemangkin dan penyumbang kepada pembangunan 
negara di masa hadapan. Mereka juga merupakan agen perubahan 

Pertandingan seumpama itu turut mula dianjurkan dalam konteks Malaysia, 
antaranya penganjuran UiTM Major League e-Sport Competition 2017 
bertempat di UiTM kampus Jasin (Utusan Malaysia, 2017). Di peringkat 
antarabangsa, pertandingan tersebut menawarkan hadiah yang lebih lumayan, 
sebagai contoh ganjaran sukan DOTA 2 di seluruh dunia sehingga kini 
dianggarkan hampir mencapai nilai USD 100 juta. Belia Malaysia yang mampu 
mengasah bakat dalam bidang ini mampu untuk memperoleh hadiah lumayan 
dan mengembangkan akiviti berkenaan sebagai kerjaya. Malahan, syarikat-
syarikat barangan komputer sangat berminat untuk menjadikan juara-juara 
sukan elektronik sebagai duta barangan syarikat mereka, keadan ini berlaku 
kepada Demetrious “Mighty Mouse” Johnson dan ia boleh dijadikan contoh 
dalam kalangan belia di Malaysia (Mohamed Osman, 2018). 

RUMUSAN

Permainan atas talian merupakan trend pada masa kini bagi golongan belia. 
Sebanyak 12 indikator kesejahteraan subjektif belia telah dibincangkan 
dalam melihat kesannya terhadap kesejahteraan belia di negara ini.  Kajian 
menunjukkan bahawa sekiranya permainan atas talian ini menjadi ketagihan 
kepada belia, ianya akan memberi implikasi kepada kesejahteraan belia 
itu sendiri. Walau bagaimanapun, terdapat juga permainan atas talian ini 
yang dapat memberi sesuatu yang positif kepada penggunaanya yang 
boleh ditukarkan kepada bentuk perniagaan dan pulangan kewangan yang 
membanggakan  yang boleh membawa kepada kesejahteraan pengguna.  
Peranan pihak tertentu amatlah diharapkan dalam menjadikan permainan 
atas talian ini sesuatu yang boleh mendatangkan faedah yang positif untuk 
golongan belia di samping memberi kesejahteraan serta potensi permainan 
atas talian yang positif kepada belia itu sendiri.

Sukan dan Rekreasi dalam Pembangunan 
Kesejahteraan Komuniti
Lee Kwan Meng & Tan Chee Hian

PENGENALAN

Perkataan ‘sukan’ sering dikaitkan dengan kemenangan dalam sesuatu 
kejohanan sukan dengan kejayaan mendapat pingat sama ada emas, 
perak, gangsa atau pun gelaran sebagai Juara Dunia, Juara Serantau dan 
sebagainya, selain mendapat ganjaran gaji yang lumayan sebagai seorang 
atlet profesional. Perkataan ‘rekreasi’ pula dikaitkan dengan waktu rehat, 
senggang, bersenam, rekreasi luar, mendaki gunung, berkhemah, expedisi 
dan sebagainya. Ini adalah persepsi dan kefahaman masyarakat umum 
tentang sukan dan rekreasi, namun sebenarnya skop kedua-dua perkataan 
ini adalah lebih luas. Justeru, bab ini akan menghuraikan lebih mendalam 
dan menyeluruh makna sebenar ‘sukan’ dan ‘rekreasi’.

Seseorang individu yang terlibat secara langsung atau tidak langsung 
dalam bersukan dan rekreasi bukan sahaja bermanfaat kepada dirinya 
sendiri, tetapi juga menyumbang kepada masyarakat seluruhnya dan 
pembangunan negara. Sekiranya program-program sukan dan rekreasi 
dirancang dengan teliti, mengikut etika serta berkualiti tinggi, maka ia 
akan menghasilkan impak yang sangat besar terhadap komuniti tempatan 
mahupun global. 

Jika disoroti, dapat dilihat bahawa kejayaan seseorang atlet dalam sesuatu 
kejohanan peringkat tertinggi di arena antarabangsa seperti Sukan SEA, 
Sukan Komanwel malahan Sukan Olimpik dan seterusnya mempamerkan 
hasil yang cemerlang telah mendatangkan banyak impak kepada negara. 

PENGENALAN

Di Malaysia, belia aliran Teknikal dan Latihan Keusahawanan (TVET) 
mempunyai dua pilihan, sama ada menceburi bidang keusahawanan 
ataupun bekerja sendiri. Graduan TVET merupakan lepasan institusi 
pendidikan yang dilatih khusus bagi menyerlahkan potensi diri mengikut 
kecenderungan dan bakat. Mereka dikatakan kumpulan individu yang 
dilengkapi dengan kemahiran tertentu dalam bidang teknikal dan 
vokasional yang dilihat bukan sahaja dapat memenuhi keperluan pasaran 
kerja, malah berpotensi bertindak sebagai penjana pekerjaan (job creator) 
yang menyediakan peluang pekerjaan kepada masyarakat. Walaupun belia 
TVET berdepan dengan pelbagai kekangan untuk menceburkan diri dalam 
bidang keusahawanan, namun dengan perancangan yang betul, usaha 
yang berterusan serta sistem sokongan yang berkesan, semua kekangan 
ini boleh diatasi.

Bidang keusahawanan dilihat sebagai mekanisme terbaik bagi 
mengurangkan masalah pengangguran dalam kalangan belia di Malaysia, 
khususnya dalam kalangan lepasan institusi pendidikan tinggi (IPT). 
Belia lepasan IPT berdepan dengan cabaran sengit untuk menempatkan 
diri dalam kerjaya pilihan mereka ekoran daripada ekspektasi majikan 
dan cabaran pekerjaan yang semakin meningkat. Hal ini disebabkan, 
graduan bukan sahaja dinilai daripada sudut kelayakan akademik semata-
mata, malahan turut dinilai daripada segi kebolehan dan kemahiran lain 
sebagai nilai tambah. Malah, tekanan dalam pasaran buruh semasa yang 
berlaku akibat daripada pertumbuhan perlahan struktur guna tenaga serta 

PENGENALAN

Pada abad ini, ledakan teknologi maklumat yang semakin canggih telah 
mengurangkan peluang pekerjaan kepada para belia. Justeru, belia terpaksa 
menghadapi kenyatan bahawa mereka perlu mencipta sendiri pekerjaan 
sebaik sahaja tamat alam pendididikan sama ada di peringkat sekolah, 
kolej atau universiti. Dengan senario ini, belia diseru dan digalakkan untuk 
menjadikan keusahawanan sebagai mekanisme untuk mencipta peluang 
pekerjaan. Sehubungan ini, satu pasaran kerja yang masih terbuka luas 
untuk diceburi oleh para belia ialah jual-beli atau dagangan saham. 

Ramai belia mungkin agak janggal apabila disaran untuk melibatkan 
diri dalam pasaran saham. Hal ini kerana, ada pandangan menyatakan 
pasaran saham bersifat spekulatif dan istilah spekulatif sendiri sudah 
membayangkan tentang betapa besar risiko yang perlu ditanggung 
untuk menjana pendapatan yang lumayan. Hakikatnya, pasaran saham 
menyediakan peluang penjanaan pendapatan yang lumayan kerana ke 
semua bursa saham di seluruh dunia mempunyai ratusan kaunter yang 
mengalami keuntungan pada setiap hari berlangsungnya aktiviti dagangan. 
Ini menunjukkan, sekiranya para belia mempunyai pengetahuan dan 
kemahiran tertentu mereka dengan mudah dapat menjadi pelabur yang 
hebat di pasaran saham. Persoalannya sekarang ialah, bagaimana para 
belia boleh diasah supaya mereka berkemampuan menjadi pelabur gah 
dan menunjukkan prestasi cemerlang dalam pelaburan saham? Apakah 
resepi para pelabur hebat yang boleh dijadikan sebagai ikutan para belia 
berjaya untuk dalam arena pasaran saham?

Sebagai pelabur awal, adalah lebih baik para belia berada di bawah 
bimbingan seorang mentor yang sememangya telah berjaya dalam pasaran 
saham. Pemilihan mentor ini penting kerana sebagai pelabur novis sudah 
tentu para belia memerlukan tunjuk ajar yang baik sebelum menjadi 
seorang pelabur yang hebat.

KESIMPULAN

Pasaran saham sememangya menjanjikan peluang pekerjaaan yang baik 
kepada para belia. Sungguhpun penglibatan dalam pasaran saham kadang 
kala diklasifikasikan sebagai terlibat dalam pasaran spekulatif namun 
hakikatnya pasaran saham bukanlah tempat para pelabur untuk berjudi. 
Dengan adanya pengetahuan dan kemahiran yang mendalam berkaitan 
dengan analisis fundamental dan teknikal saham ditambah pula dengan 
rangkaian yang mantap dan penguasaan psikologi minda serta emosi, para 
belia boleh menjadi pelabur yang gah atau superinvestor. Perlu diingat oleh 
kerana pasaran saham ini merupakan suatu bentuk entiti perniagaan maka 
sudah semestinya ia tidak terlepas dari detik kehebatan dan kemerosotan. 
Sehubungan dengan itu, para belia mestilah sentiasa cekal, sabar dan 
yakin serta percaya kepada sistem sendiri untuk mengecapi kegemilangan 
dalam pasaran saham.

PENGENALAN

Tempoh 40 tahun kebelakangan ini adalah tempoh yang mana isu alam 
sekitar mula mendapat tempat dan dibincangkan secara serius di peringkat 
antarabangsa selain mendapat perhatian dalam kalangan masyarakat 
sejagat. Ketika inilah konsep pembangunan lestari mula dicetus dan 
dibangunkan sehinggalah berkembang pada tahap sekarang. Konsep 
pembangunan lestari pada awalnya dicetuskan untuk menangani masalah 
alam sekitar yang dilihat semakin meruncing akibat daripada aktiviti 
pembangunan khususnya pembangunan ekonomi (Leiserowitz et al, 
2006). Hal ini kerana, aktiviti pembangunan ekonomi dilihat semakin 
menjejaskan kesejahteraan alam sekitar melalui eksplorasi, ekstraksi dan 
eksploitasi yang keterlaluan. 

Kelestarian merujuk kepada kesinambungan kualiti alam sekitar supaya 
dapat dimanfaatkan untuk jangka panjang, tidak hanya kepada generasi 
kini tetapi turut merangkumi generasi akan datang. Nilai menghormati 
alam sekitar tersebut menekankan kepada kebijaksanaan mengurus alam 
sekitar berlandaskan prinsip kepenggunaan berhemah untuk memastikan 
keberterusan sumber dan perkhidmatan alam sekitar. Persidangan 
Rio adalah forum utama yang membincangkan tentang pembangunan 
lestari sejak ia mula diperkenalkan manakala Persidangan Puncak Bumi 
Pembangunan Lestari di Johannesburg, Afrika Selatan pada tahun 2002 
telah mengesahkan komitmen terhadap pembangunan lestari (Zurina dan 
Hukil, 2018). 

PENGENALAN

Manusia perlu hidup dengan mewujudkan interaksi yang harmoni 
dengan alam sekitar mereka kerana sejak kewujudannya, manusia sangat 
bergantung kepada sumber asli dan kebergantungan ini bersifat kekal 
serta tidak mungkin terungkai walaupun teknologi dan tahap pemikiran 
manusia jauh lebih tinggi (Roseland, 1998). Hal ini kerana, sumber asli 
sangat diperlukan untuk menggerakkan ekonomi moden serta mencapai 
dan mengekalkan standard kehidupan yang tinggi di setiap Negara.

Rentetan itu, dalam prinsip kelestarian, tiada pihak sama ada negara, 
masyarakat atau individu dibenarkan mengeksploitasi, menurunkan kualiti 
atau memusnahkan alam sekitar dan segala komponennya sewenang-
wenang dalam usaha mencapai kemajuan dan kesejahteraan hidup kerana, 
masing-masing perlu bertanggungjawab dan berkeprihatinan untuk 
memelihara dan memulihara alam sekitar sedia ada demi kepentingan 
generasi masa kini dan generasi akan datang (Haliza, 2005).Hakikatnya, 
manusia dan alam sekitar saling memerlukan antara satu sama lain yakni 
“manusia memerlukan alam sekitar untuk kelangsungan hidup dan alam 
sekitar pula memerlukan perlindungan daripada manusia untuk meneruskan 
hayat bagi membekalkan segala keperluan hidup kepada manusia”.

Maka, pemeliharaan dan pemuliharan alam sekitar dan sumber asli adalah 
aspek yang amat penting yang perlu ditekankan oleh setiap manusia 
yang berada di muka bumi ini. Hal ini kerana, kesan kelalaian manusia 

PENGENALAN

Orang kurang upaya (OKU) merupakan salah satu daripada golongan 
minoriti di Malaysia. Telah banyak kajian yang dilakukan berkaitan 
golongan OKU di Malaysia (Khoo, 2013; Jayasooria et al, 1997; 
Jayasooria 1999, 2000; Khor 2002). Walau bagaimanapun, laporan 
akademia dan kajian yang melaporkan tentang kesejahteraan psikologi 
golongan minoriti ini masih lagi berkurangan. Lantaran itu, lebih banyak 
usaha yang memfokus kepada fenomena kesejahteraan psikologi OKU ini 
perlu dilakukan. Ini termasuklah keperluan untuk melaksanakan kajian ke 
atas ahli keluarga OKU kategori fizikal, terutamanya mereka yang baru 
bergelar OKU akibat kecederaan, kemalangan atau penyakit. 

Sebagai golongan minoriti yang mana tahap keterlihatan dan visibiliti 
mereka dalam khalayak ramai adalah agak rendah, keperluan mereka 
jarang didengari dan potensi yang mereka ada jarang dapat diketengahkan. 
Ketidakfahaman dan salah persepsi kerap mengundang simpati dan 
bukannya empati. Justeru, pembentukan emosi positif, termasuklah 
empati dalam kalangan ahli keluarga OKU adalah sangat penting ke arah 
pemantapan kesejahteraan individu, apatah lagi kesejahteraan psikologi 
OKU (Fredrickson, 2000). 

Lantaran itu, satu kajian telah dilaksanakan untuk meneroka dan memahami 
peranan keluarga di dalam memberi sokongan kepada ahli keluarga 
mereka yang kurang upaya. Objektif khusus bagi kajian ini adalah untuk 

PENDAHULUAN

Setiap pasangan yang berkahwin pasti mahukan kebahagiaan yang 
diserikan dengan kehadiran cahaya mata sebagai pelengkap dalam 
kehidupan berkeluarga. Namun, bagaimanakah kehidupan sesebuah 
keluarga sekiranya mempunyai anak yang tergolong dalam kumpulan 
Orang Kurang Upaya (OKU) dan dalam masa yang sama berpenyakit 
kronik? Lazimnya, tidak ada satupun keluarga di dunia ini yang tidak 
mengimpikan kesejahteraan dan kehidupan yang berkualiti. Keluarga 
yang sejahtera bermaksud keluarga yang mencapai keadaan fizikal, 
mental dan kesejahteraan yang menyeluruh (Yahaya 2002), serta gembira, 
tiada perasaan negatif seperti kemurungan, tekanan, kebimbangan dan 
burnout, serta berpuas hati dengan kehidupan (Rohany & Fatimah 2006). 
LPPKN memberikan gambaran yang lebih makro dengan mendefinisikan 
kesejahteraan keluarga sebagai keadaan keluarga dalam sesebuah negara 
yang selamat, sihat, aman, selesa, harmoni dan memuaskan (LPPKN, 
2011). Ini merangkumi aspek rohani, ekonomi dan kewangan, mental, 
psikososial, kesihatan, politik dan kelestarian (LPPKN, 2016). Justeru, 
apa saja sistem dan khidmat sokongan serta dasar yang dilaksanakan 
dalam sesebuah negara seharusnya berupaya memenuhi hasrat individu 
atau komuniti dalam memenuhi keupayaan mereka untuk berfungsi 
dalam mencapai apa yang dikatakan sebagai individu atau keluarga yang 
sejahtera. 

diatasi dengan memberikan persekitaran fizikal yang baik, sikap positif 
yang ditonjolkan oleh individu yang sentiasa berurusan dengan ibubapa/
penjaga OKU, penjagaan dan perubatan yang berkualiti, dan pendidikan 
penjagaan yang baik. Bagi menjayakan hasrat tersebut, perlunya satu 
koordinasi pintar antara pemberi khidmat dengan komuniti. Pendekatan 
program intervensi seharusnya merangkumi terapi komunikasi, terapi 
fizikal, perkembangan kemahiran social, dan penyesuaian tingkahlaku 
yang sekurang-kurangnya dilakukan oleh ahli professional secara 
konsisten, komprehensif dan koordinasi yang tersusun (Amar, 2008). 
Terdapat beberapa negara yang melaksanakan amalan baik dalam 
pendidikan keperluan khas berasaskan komuniti, antaranya:  ialah India, 
Ghana, Guyana dan Jordan (UNESCO, 1991). Justeru, telah tiba masa bagi 
Malaysia dalam langkah menuju kea rah negara maju mempunyai program 
pencegahan dan perlindungan bagi komuniti ibubapa/penjaga kanak-kanak 
OKU melalui jaringan dan pemindahan ilmu antara universiti - organisasi- 
komuniti dan menghasilkan inovasi penjagaan holistik daripada program 
tersebut.

PENGENALAN

Usaha menangani kemiskinan keluarga adalah penting bagi mengurangkan 
kadar kemiskinan di sesebuah negara umumnya dan sesebuah kawasan 
khususnya. Menurut Abbott dan Pollard (2004), isu menangani kemiskinan 
keluarga bukan suatu perkara baharu yang berlaku dalam sesebuah negara 
sedang membangun mahupun negara maju. Perkara ini memerlukan usaha 
oleh sesebuah keluarga, di samping peranan yang dimainkan oleh kerajaan 
dalam konteks dasar mahupun program pembasmian kemiskinan. Hal ini 
bertepatan dengan pendapat Brandolini (2001), Haveman dan Bershadker 
(2001) serta Sen (1987; 1999)  yang menyatakan bahawa, keinginan untuk 
keluar daripada kemiskinan sebahagian besarnya bergantung kepada diri 
atau keluarga itu sendiri. Dalam hal ini, fungsi keluarga dan diri seseorang 
individu itu tetap merupakan penyumbang terpenting kepada kejayaan 
usaha untuk keluar daripada garis kemiskinan.

DEFINISI KEMISKINAN DAN PENGUKURANNYA

Rowentree (1901) mendefinisikan kemiskinan adalah suatu keadaan 
ketidakcukupan pendapatan keluarga bagi memenuhi keperluan asas 
seumpama makanan, tempat tinggal dan pakaian agar membolehkan 
mereka kekal pada peringkat cukup untuk hidup. Townsend (1979) pula 
mendefinisikan kemiskinan sebagai kekurangan sumber oleh individu, 
keluarga dan kelompok masyarakat untuk mendapatkan jenis makanan 
yang baik, tidak berupaya untuk berinteraksi dengan masyarakat dan 
tiada jaminan keselamatan. Sementara itu, Todaro (1985) berpendapat 

Li dan Schwaub (2004); aspek membahagikan status kemiskinan atau 
bentuk kemiskinan pula dijalankan oleh Notten (2008) dan Wagle (2004); 
manakala pendekatan dalam menganalisis kemiskinan pula dijalankan 
oleh Deutsch dan Silber (2005). 

KESIMPULAN

Nor Ghani (1984) dan Pecillo (2016) berpendapat bahawa kemiskinan akan 
mewujudkan rantaian masalah sosial, hubungan kekeluargaan, kewangan, 
kesihatan dan psikologi. Justeru, kemiskinan isi rumah perlu ditangani 
kerana ia bukan sahaja memusnahkan diri, malah keluarga dan masyarakat 
amnya. Oleh itu, kemahiran diri untuk seseorang berusaha menangani 
kemiskinan keluarga adalah amat perlu. Ini kerana dalam ertikata yang 
lain juga adalah semakin baik kemahiran diri seseorang, maka semakin 
baik usaha mereka menangani kemiskinan keluarga. Justeru bagi suatu 
bentuk program berupa peningkatan kemahiran diri isi rumah miskin perlu 
diwujudkan bagi meningkatkan lagi usaha mereka menangani kemiskinan 
keluarga di Malaysia. Ini selaras dengan dapatan kajian berbentuk 
hubungan positif iaitu “semakin baik kemahiran diri seseorang, maka 
semakin baik usaha mereka menangani kemiskinan keluarga”. Penekanan 
tentang pentingnya kemahiran diri ditingkatkan adalah selaras dengan 
dapatan kajian oleh Haveman dan Bershadker (2001) yang menyatakan 
bahawa kemahiran diri mampu menjadikan seseorang lebih tekun berusaha 
untuk mengubah kehidupan mereka.

PENGENALAN

Proses pembangunan belia merupakan pendekatan yang berterusan 
dalam menyerlahkan potensi belia melalui pembinaan keupayaan belia 
(Delgado, 2002; Christens & Dolan, 2011), meningkatkan potensi belia 
(MacNeil & McClean, 2006; Solansky, 2010; Lerner et al., 2011; Reagan-
Porras, 2013), dan membantu dalam pembangunan belia positif (PYD) 
(Lerner et al., 2005; Balcazar & Keys, 2013). Walau bagaimanapun, 
dalam konteks pembangunan kepemimpinan, Kress (2006) dan Smith 
(2014) mendapati kebanyakan pemimpin pada usia belia mempunyai 
limitasi dalam mempunyai kekuatan yang diperlukan sebagai pemutus 
keputusan kerana kemahiran, pengalaman, keperluan dan motivasi sebagai 
pemimpin tidak diperturunkan secara terancang oleh golongan pemimpin 
dewasa. Kesinambungan proses bimbingan kepemimpinan belia yang 
tidak terancang menyebabkan pemimpin muda tidak mampu mengawal 
dan mengatur proses pembangunan komuniti sedia ada menyebabkan 
belia tidak terikat secara kukuh kepada komuniti (Hastings et al., 2011). 

Situasi yang sama turut dihadapi oleh belia Malaysia berdasarkan 
kesediaan golongan ini untuk memimpin didapati berada pada tahap 
yang sederhana (Outcome Indeks Belia Malaysia, 2017). Dalam konteks 
impak pembangunan belia positif, dapatan kajian mendapati domain 
kompetensi merupakan domain yang terendah dalam kalangan belia 
Malaysia dan berada pada tahap yang kurang memuaskan (Pembangunan 
Belia Positif 8C, 2017). Berdasarkan keadaan tersebut, timbul persoalan 

6x9 Belia 28SEP.indd   252 28/9/2020   1:43:42 PM



270 KEPELBAGAIAN DIMENSI ISU BELIA DAN KOMUNITI

bakat kepemimpinan yang menonjol, berpengetahuan luas, mempunyai 
kepakaran dan kewibawaan yang tinggi sebagai pemimpin (Dannar, 2013). 
Oleh yang demikian, adalah menjadi keperluan utama untuk memastikan 
pembangunan kepemimpinan belia yang lebih bersturuktur dan mampan 
agar dapat diperkasakan agar proses menggilap bakat kepimpinan baharu 
dalam kalangan belia dapat dijalankan secara terancang dan berkesan.

